
Karlismoan beti 
Orain dela 35 urte izkiriatu 

nuen nik "Oraindik ere Karlismoa 
nagusi Euskal Herrian" saiakera-
txoa (ik. "Huntaz eta Hartaz", II. 
kap.). 

Eta zoritxarrez, eta funtsean 
bederen, gaur ere gauza berak 
errepika nitzakeela iruditzen zait. 

Alegia, gure herrian soluzioa 
espainiar errejionalismoan lor 
daitekeela sinestea neo-karlismoa 
besterik ez da. Eta tinko dirau gu-
re artean. 

Badirudi Arana-Goiri ez du-
gula oraindik irakurri. Eta badiru-
di, oso bereziki, bere jarraitzaile-
ak omen direnek ez dutela 
oraindik irakurri, edo ulertu; eta 
are gutxiago ematen dituztenik 
aintzakotzat Xabinek espainiar 
errejionalismo mota guztien kon-
tra jaulkitako argudio sendoak. 

Oraindik ere, ehunka urtetan 
ikusi duguna ikusi ondoren ere, 
eta karlismoaren bidetik azkene-
ko mende t'erdi honetan herri ho-
nek jasan duena jasanik ere, badi-
rudi ez dugula etsi nahi. Eta beti 
errakuntza beretatik irteteko gau-
za ez garela. 

Gure herriak ez du soluziorik 
Espainia barruan. Besterik ez ba-
litz ere, ipartarrak «españolak» ez 
direlako. Baina baita ere, eta sa-
konkiago, ez Don Alfonsok ez 
Don Carlos-ek behar duguna eka-
rriko ez digutelako. Eta ez PSO-
Ek eta ez PPak, jakina. Nazio-As-
katasuna, alegia. 

Euskal Herriak Auto-Deter-
minazio eskubidearen aitorra be-
har du. 

Eta, beraz, Arana-Goirik xu-
xen ikusi zuenez, bere Estatua 
eraikitzeko eskubidea (edo «be-
rreraikitzeko», zehazkiago min-
tzatuz). 

Beste edozein herrik bezala. 
Hauxe da gakoa. 


